
 

 

 

 

SAVJET GRADONAČELNIKA  

ZA LOKALNI EKONOMSKI RAZVOJ  

Broj: 6/18 

Tuzla, 30.11.2018. godine 

 

 

IZVJEŠTAJ 

o radu Savjeta gradonačelnika za lokalni ekonomski razvoj 

 grada Tuzla za 2017. godinu 

 

 

 Savjet gradonačelnika za lokalni ekonomski razvoj grada Tuzla (SLER) je 

savjetodavno tijelo formirano u cilju provođenja javno-privatnog dijaloga na području grada 

Tuzla. Prvi saziv SLER-a sastavljen od 24 člana formiran je Rješenjem Gradonačelnika grada 

Tuzla broj 02-05-5643 od 26.11.2015. godine, a drugi saziv Rješenjem Gradonačelnika Grada 

Tuzla broj 02-05-1329-2017 od 02.02.2017. godine. U drugom sazivu SLER je sastavljen od 

44 člana, po principu participativnosti većinu članova čine predstavnici poslovnog sektora, a 

uključeni su i predstavnici relevantnih institucija i organizacija s područja grada Tuzla. 

Sastanci SLER-a održavaju se po potrebi, a najmanje četiri puta godišnje. 

 

 U prvom sazivu SLER-a, do početka 2017. godine održane su tri sjednice na kojima je 

raspravljano o različitim temama u kontekstu unaprjeđenja lokalnog ekonomskog razvoja i 

poslovnog okruženja na području grada Tuzla.  

 

 U toku 2017. godine SLER u novom sazivu održao je 4 (četiri) sjednice prema 

sljedećem rasporedu: 

 

Prva sjednica održana je dana 03.02.2017. godine na kojoj je učestvovao 31. član 

SLER-a. Na sjednici su razmotrene sljedeće tačke dnevnog reda: 

1. Imenovanje novog saziva Savjeta Gradonadelnika za lokalni ekonomski razvoj 

grada Tuzla  

2. Usvajanje Poslovnika o radu Savjeta Gradonadelnika za lokalni ekonomski razvoj  

3. Priprema za sastanak sa Premijerom Federacije BiH i direktorom Elektroprivrede 

BiH  

 

Druga sjednica održana je dana 02.03.2017. godine uz prisustvo 37. članova SLER-a. 

Na sjednici su razmotrene sljedeće tačke dnevnog reda:  

1. Prezentacija javnih poziva Službe za zapošljavanje Federacije BiH i kantona 

namijenjenih za novo zapošljavanje i samozapošljavanje  

2. Prijedlozi inicijativa, mjera i preporuka članova Savjeta za LER za unaprjeđenje 

poslovnog ambijenta u gradu Tuzla 

U okviru ove tačke dnevnog reda Gradonačelnik Grada Tuzla prisutnim članovima 

SLER-a prezentirao je inicijativu za formiranje Ureda za poduzetnike u okviru Službe za 

ekonomski razvoj i društvene djelatnosti Grada Tuzla u cilju olakšavanja komunikacije 

poduzetnika sa predstavnicima resornih gradskih službi.  

Predsjednik SLER-a predložio je da se SLER u narednom periodu, u cilju efikasnijeg 

rada, podijeli u radne grupe.    

 

Treća tematska sjednica održana je dana 03.04.2017. godine uz prisustvo 11. članova 

Sektorske grupe SLER-a za ugostiteljstvo, turizam i trgovinu sa jednom tačkom dnevnog 

reda: Problemi u oblasti ugostiteljstva, turizma i trgovine na području grada Tuzla. U cilju 



 
 

olakšavanja rada poduzetnika na području grada Tuzla prisutni članovi SLER-a predložili su 

da se razmotri mogućnost za: 

- smanjenje cijena korištenja komunalnih usluga i priključka na centralno grijanje za 

male privrednike 

- plaćanje naknade od strane ugostiteljskih objekata za zauzimanje javne površine u 

svrhu postavljanja ljetne bašte od aprila mjeseca za tekuću godinu 

- smanjenje ili ukidanje komunalne takste na istaknutu firmu te ukidanje potrebe 

pribavljanja urbanističke zsaglasnosti za istaknutu firmu 

- ukidanje naplate parkinga u periodu od 17:00 sati posebno u centralnom dijelu grada 

Članovi SLER-a također su sugerisali gradskoj upravi ubrzavanje procesa otvaranja 

Ureda za poduzetnike.  

 

Četvrta sjednica održana je 18.07.2017. godine uz prisustvo 20. članova SLER-a. Na 

sjednici su razmotrene sljedeće tačke dnevnog reda: 

1. Informacija o realizaciji Programa raspodjele sredstava iz Budžeta Grada Tuzla 

namijenjenih za podršku razvoju poduzetništva na području grada Tuzla za 2017. 

godinu 

a) Projekt „Zapošljavanje i nova radna mjesta“ 

b) Projekt „Siguran start“ 

c) Projekt „Zapošljavanje ranjivih kategorija“ 

2. Odluka o izboru najpovoljnijeg ponuđača i davanju saglasnosti na zaključenje 

ugovora o osnivanju prava građenja na nakretninama u vlasništvu Grada Tuzla 

(lokalitet poslovne zone Kreka Sjever) 

3. Informacija o osnivanju Kancelarije za poduzetnike u okviru gradske uprave Tuzla 

4. Prijedlozi inicijativa, mjera i preporuka članova Savjeta za LER za unaprjeđenje 

poslovnog ambijenta u gradu Tuzla 

U cilju unaprjeđenja razvoja turizma na području grada Tuzla članovi SLER-a podržali 

su inicijativu za osnivanje Turističke zajednice grada Tuzla.  

 

Do kraja 2017. godine otvoren je Ured za poduzetnike u okviru Službe za ekonomski 

razvoj i društvene djelatnosti Grada Tuzla. Također, osnovana je i Turistička zajednica grada 

Tuzla. Realizacija ovih aktivnosti inicirana je i podržana od strane SLER-a.  

 

 

 

 
                            Predsjednik SLER-a 

                         

                                                                                                                                    Nermin Čolić, s.r.  

  


